
Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 

doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 

fanlari doktori, professor, O‘zbekiston xalqaro islom 

arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. Tijorat hujjatlari tilining lingvistik xususiyati haqida haqida gap ketganda albatta 

birinchi galda uning tarixiy tendensiyalari xususan hujjatchilik tarixi uning shaklanish 

bosqichlariga toʻxtalish oʻrinli. 

Hujjatchilik insoniyat tarixida axborotni yozma tarzda qayd etish va uzatish vositasi 

sifatida shakllangan muhim ijtimoiy institutdir. Hujjatchilik insoniyat tafakkurining yozma 

ifodasi hamdir. U tarixiy taraqqiyot jarayonida ijtimoiy-siyosiy tuzum, iqtisodiy munosabatlar 

va madaniyatning ajralmas qismi boʻlib kelgan. Hujjatlar nafaqat boshqaruv va tartibot vositasi, 

balki tarixiy, huquqiy va tilshunoslik tadqiqotlari uchun muhim manba sifatida qadrlanadi. 

Ularning shakli, mazmuni va til uslubiyati jamiyat taraqqiyotining koʻzgusidir.[1] Hujjatchilik 

tarixiga kirishar ekanmiz qadimgi sharq sivilizatsiyalariga murojaat qilmay ilojimiz yoʻq. 

Maʼlumki qadimgi Sharq sivilizatsiyalarida – Misr, Bobil, Xitoy va Hindistonda yozma hujjatlar, 

odatda loy taxtachalar, papiruslar va pergamentlarga yozilgan. Bu hujjatlar asosan diniy 

matnlar, qonunlar, soliq roʻyxatlari va mulkiy bitimlardan iborat boʻlgan. Masalan, 

Mesopotamiyada savdo bitimlari mixxat yozuvida rasmiylashtirilgan.[2] Oʻzbekiston hududida 

esa qadimgi Sugʻd, Baqtriya va Xorazm davlatlarida yozma hujjatlar qoʻllanilgan boʻlib, ular 

koʻpincha diniy-maʼmuriy va tijorat mazmuniga ega boʻlgan.[3] Mamlakatimiz hududida rasmiy 

ish yuritish uslubiga oid dastlabki hujjatlar  milodiy III-IV asrlarda yaratilgan Tuproqqalʼa 

manzilgohidan topilgan qadimgi Xorazm podshohlarining arxiviga tegishli yozuvlar 

hisoblanadi. Bu haqda P.S Tolstoy oʻzining “Древний Хорезм”, Древние делти Окса и 

Яксартой” kabi kitoblarda talay maʼlumotlar keltirilgan.[4] 

Adabiyotlar tahlili va metodologiya. Oʻzbekiston hududida hujjatchilik islom 

davlatchiligi rivoji bilan uzviy bogʻliq holda shakllangan. IX–XII asrlarda Movarounnahrda 

hujjat yozish sanʼati taraqqiy topdi, xususan Buxoro, Samarqand, Xorazm kabi shaharlar hujjat 

markazlariga aylandi. Hujjatlar arab tilida, soʻngra forsiy va chigʻatoy tillarida yozila boshlandi. 

Ular rasmiy, huquqiy va diniy uslubda boʻlib, odatda kirish (sarxil), asosiy qism va xulosa kabi 

qismlardan iborat boʻlgan.[5] XV asrga kelib esa hujjatchilikning lisoniy taraqqiyotiga Navoiy 

asarlari oʻz taʼsirini koʻrsatmay qolmadi. Alisher Navoiy – nafaqat buyuk shoir, mutafakkir va 

davlat arbobi, balki hujjatchilik (ish yuritish), davlat boshqaruvi, adolat, rasmiy muomala 

madaniyati haqida ham chuqur mulohazalar bildirgan mutafakkirdir. Uning asarlarida 

hujjatchilikka oid bevosita amaliy koʻrsatmalar, maʼrifiy yondashuvlar va axloqiy asoslar bilan 

boyitilgan fikrlar uchraydi. Alisher Navoiyning nasriy asari “Mahbub ul-qulub” da turli ijtimoiy 

tabaqalar vakillari, xususan, munshiylar (kotiblar) va muhrdorlar faoliyati haqida toʻgʻridan-

toʻgʻri fikrlar yuritilgan. 

 • “Kotib elga lutf ila xat yozgay, xalq manfaatdin bitig bitgay” – yaʼni kotibning yozgan 

hujjatlari xalq manfaatiga xizmat qilishi kerak. 

 • Adolatli va aniqlik bilan yozilgan hujjatlar davlatni obod etadi, noaniq va shaxsiy 

manfaati bilan yozilgan xatlar esa xalqni chalgʻitadi. Kotiblik – bu savod emas, bu axloq, 

ehtiyotkorlik va davlat manfaatini tushunishdir kabi mulohazalari uchraydi.[6] 

 “Nasoyim ul-muhabbat” garchi bu asar sof tasavvufiy xarakterga ega boʻlsa-da, unda 

hukmdorlar, devon aʼzolari va rasmiy kotiblar qanday boʻlishi kerakligi haqida ijobiy siyratlar 

orqali tasvirlar berilgan: 

 • Toʻgʻrilik, halollik, soʻz va yozuvda adolat – bu fazilatlar davlat ishlarida, jumladan, 

hujjat tayyorlashda boʻlishi kerakligiga urgʻu beriladi. 

Navoiydan keyingi davrlar XVIII–XIX asrlarda Buxoro, Xiva va Qoʻqon xonliklarida 

hujjatchilik yuksak darajada rivojlangan. Bu davrda farmon, yorliq, tilxat, bitim, tazkira, 

bayonnoma kabi hujjatlar mavjud boʻlib, ular davlat boshqaruvi, diplomatiya va tijoratda keng 

qoʻllanilgan. Hujjatlarda rasmiy va diniy iboralar (“Tavakkal alalloh”, “voqe boʻldi”, “shohidlar 

huzurida”) ishlatilgan.[7] Chigʻatoy tili asosiy yozish tili boʻlib, arab yozuvida ifodalangan. 

Sintaksis jihatidan murakkab, koʻplik shakllar va passiv gaplar koʻp qoʻllanilgan.[8] 

Muhokama. Sovet davrida tijorat hujjatlari rus tilida yuritilgan, standartlashtirilgan 

iboralar, sxematik tuzilmalar, passiv gaplar va rasmiy leksika hukmron boʻlgan. Masalan, 

“ushbu bitim asosida...”, “tomonlarning roziligi bilan...”, “belgilangan muddatda bajariladi” kabi 

iboralar keng qoʻllangan.[9]  

Sobiq Sovet Ittifoqi davrida Oʻzbekiston SSRda hujjatchilik va ish yuritish tizimi SSRning 

yagona davlat boshqaruv tartibiga boʻysungan holda shakllandi. Oʻzbek tili 1929-yildan boshlab 

lotin yozuviga, 1940-yildan esa kirill yozuviga oʻtkazildi. Shunga qaramay, oʻzbek tilida ish 

yuritish jarayoni ancha cheklangan boʻlib, rus tili mutlaq ustunlik qilgan. Sobiq Sovet Ittifoqi 

davrida Oʻzbekiston SSRda hujjatchilik va ish yuritish tizimi SSRning yagona davlat boshqaruv 

tartibiga boʻysungan holda shakllandi. Oʻzbek tili 1929-yildan boshlab lotin yozuviga, 1940-

yildan esa kirill yozuviga oʻtkazildi. Shunga qaramay, oʻzbek tilida ish yuritish jarayoni ancha 

cheklangan boʻlib, rus tili mutlaq ustunlik qilgan. 

Rasmiy hujjatlar asosan rus tilida tayyorlangan. Masalan, hukumat qarorlari, qonunlar, 

buyrugʻ-u farmoyishlar avval rus tilida yozilib, keyinchalik oʻzbek tiliga tarjima qilinar edi. 

Tarjimalarda koʻplab chalkashliklar, notoʻgʻri terminlar uchrardi. Oʻzbek tilining hujjatchilikda 

qoʻllanilishi cheklangani sababli oʻzbek tilidagi ish yuritish uslubi, maxsus terminlar va huquqiy 

nutq shakllanmay qoldi.[10] Oʻzbek tilida yozilgan hujjatlar faqat mahalliy darajada, past 

boʻgʻinlarda yuritilgan. Viloyat, tuman darajasidagi tashkilotlarda oʻzbek tilidagi hujjatlar 

uchrashi mumkin edi, ammo ular ham koʻpincha rus tilidan nusxa koʻchirish yoʻli bilan amalga 

oshirilgan. 

Shunga qaramay, ayrim davrlarda va sohalarda oʻzbek tilida hujjat yuritishga urinishlar 

boʻlgan: 

 • 1930–1938-yillar oraligʻida, yaʼni sovet davrining ilk yillarida oʻzbek tilining nisbatan 

faol qoʻllanilgan davridir. Bu davrda lotin yozuvida yozilgan hujjatlar ishlab chiqilgan. 

 • 1950–1980-yillarda ayrim sohalarda (masalan, xalq taʼlimi, madaniyat, qishloq 

xoʻjaligi) oʻzbek tilida ish yuritish qisman saqlanib qolgan boʻlsa-da, asosiy normativ hujjatlar 

rus tilida boʻlgan.  Sobiq shoʻrolar davrida oʻzbek tili rasmiy maqomga ega boʻlsa-da, amalda u 

rus tilining soyasida boʻlib kelgan. Hujjatchilikda rus tiliga tobelik, oʻzbek tilidagi hujjatlar 

sifatsiz tarjimalar bilan chegaralangan edi. Oʻzbek tilining hujjat tili sifatidagi imkoniyatlari 

faqat mustaqillikdan keyin jiddiy rivojlanish bosqichiga oʻtdi. 

Natijalar. Mustaqillikdan soʻng Oʻzbek tilida hujjat yuritish qonun bilan belgilandi. 

Rasmiy-idoraviy uslub meʼyorlari ishlab chiqildi. Hozirgi tijorat hujjatlarida oʻzbek tiliga xos 

soʻzlar (“shartnoma”, “majburiyat”, “ijaraga beruvchi”) kengaytirildi, lekin hali-hamon rus 

tilidan oʻtgan konstruksiyalar saqlanmoqda.[11] 

Mustaqillik yillarida Oʻzbekistonda davlat tilining huquqiy maqomi tobora 

mustahkamlandi. Ayniqsa, 2019-yildan boshlab ish yuritish tizimida oʻzbek tilining qoʻllanilishi 

sezilarli darajada kengaydi. Bu jarayon davlat siyosatining muhim yoʻnalishiga aylandi va uni 

qonuniy asosda mustahkamlash boʻyicha bir qator normativ-huquqiy hujjatlar qabul qilindi. 

Til siyosatining samarali yuritilishi uchun davlat tilini nafaqat rasmiy aloqa vositasi 

sifatida, balki ijtimoiy-iqtisodiy va huquqiy sohalarda toʻliq joriy etish zarurligi tan olindi. 

Prezident Sh.M. Mirziyoyevning 2019-yil 21-oktyabrda “Oʻzbek tili davlat tili maqomi 

berilganining 30 yilligiga bagʻishlangan tantanali marosimdagi nutqida” bu masalaga alohida 

eʼtibor qaratilgan. Unda quyidagicha taʼkidlangan: 

“Har birimiz davlat tiliga boʻlgan eʼtiborimizni mustaqillikka boʻlgan ehtirom, ona 

vatanga sadoqat deb bilishimiz kerak. Davlat tilining mavqeyini oshirish borasidagi saʼy-

harakatlar hayotiy qadriyatimizga aylanishi lozim”.[12] 

Ushbu chiqish ortidan 2019-yil 21-oktyabrda Prezident Farmoni qabul qilindi: 

Xulosa. PF-5850-son Prezident Farmoni (2019-yil 21-oktyabr) “Oʻzbek tilining davlat 

tili sifatidagi nufuzi va maqomini tubdan oshirish chora-tadbirlari toʻgʻrisida” Mazkur hujjat 

oʻzbek tilining davlat siyosati darajasidagi mavqeyini mustahkamlashga qaratilgan boʻlib, unda: 

Davlat tilini hayotning barcha sohalarida toʻliq joriy etish; Vazirlar Mahkamasi tarkibida Davlat 

tilini rivojlantirish departamenti tashkil etish; Alisher Navoiy nomidagi universitet huzurida 

Davlat tilida ish yuritish asoslarini oʻrgatish markazini barpo etish choralari belgilandi.[13] 

“Oʻzbek tilini yanada rivojlantirish va til siyosatini takomillashtirish chora-tadbirlari 

toʻgʻrisida” PF-6084-son Prezident Farmoni (2020-yil 20-oktyabr). Bu farmon bilan  

2020–2030-yillarga moʻljallangan til siyosati konsepsiyasi tasdiqlandi, Oʻzbek tilini 

rivojlantirish yoʻnalishlari, jumladan, taʼlim, hujjatshunoslik, OAV va diplomatiyada tilning 

toʻlaqonli qoʻllanilishi taʼminlanishi belgilandi, 2021-yil 1-apreldan boshlab rahbar kadrlarning 

oʻzbek tilini bilish darajasi milliy test tizimi asosida baholanishi joriy etildi. [14] Oʻzbek tilining 

davlat tili sifatida rivojlanishiga oid mazkur Farmonlar davlat hujjatchiligida muhim burilish 

yasadi. Endilikda davlat idoralarida hujjatlar rasmiy ravishda oʻzbek tilida yuritilishi, til siyosati 

boʻyicha muassasalar faoliyati ilmiy asosda yoʻlga qoʻyilishi taʼminlanmoqda. Bu esa oʻz 

navbatida, davlat boshqaruvi, huquq, taʼlim va OAV tizimida tilning mavqeyini 

mustahkamlashga xizmat qilmoqda. 

